
PaRS OUARKRTA, capUr xLix . 303

CAPUT XLVIII .

DE ALIXA QUAÆ SIMILITER TIMEBAT .

LA tentata ex eo quod , cum accederet ad vivifica Christi

Nie lt per se nullus digne accedere possit , se

tamen specialiter indigne sumere timebat ; pro qua ista fideli

corde Dominum invocans , tale ab eo responsum accepit :

Ipsa sæpe accedat ad me , et quotiescumque ad me venerit ,

susci piam eam quasi legitimam reginam meam . vIn quo verbo

illa tentata multum consolata , divinæ gratias retulit bonitati .

CAPUT XLIX .

QUOD HokO OMNIA ILLA DEO FACIT QUAÆEFACIT HOMINI

PROPTER DEUM.

AricærA vice quadam , ex eo quod homini cuidam sæpius

pro necessitate ministrans , timebat se cum illo plus

occupari quam deberet ; cui apparuit Dominus habens in

sinu vestem hominis illius et consuens , dixit illi : « Noli

timere ; quidquid homini illi facis , mihi impendis . » Quæ

tamen nesciens timori illi resistere , rogabat Dominum ut

hanc tentationem ab ea removeret . Quod pius Dominus ſecit ,
ita ut sæpius ab eodem homine contristaretur ; sed hoc gra -

tanter pro Dei amore suscipiens , orabat Dominum ut nul -

lum cordis gravamen adversus hominem illum sentiret , ne

peccaret . Dominus vero extremum digitum contra eam ele -

vabat ; at illa dum cogitaret quid hoc designaret , Dominus

respondit : Sæpius tibi monstravi per ipsum digitum hu -

m̃anitatem meam figurari . » Et adjecit : « Quid in eo

vides „ Et illa : « Tres articulos . » Cui Dominus : Major
articulus designat humilitatem ; quia maxime hominem hu -

militate ad gratiam meam præparo . Medius articulus patien -
tiam , qua homo patienter ferre debet quæque adversa propter

me. Superior articulus ,qui est tenuis et ad omnia conjunctus ,
est charitas . In his tribus te exerceas , et omnia adversa in

amore meo superabis . 5

ALIUD VALDE NOTABILE .

un quædam nimis tristaretur , compatiens devote orabat

6 pro ea , quatenus pius Dominus per Spiritus Sancti

consolationem ipsi dignaretur subvenire .Ad quam Dominus :

Et cur turbatur ? Ego creavi eam mihi , et dedi me sibi ad

omnia quæ requirit a me . Ego sibi pater in creatione ; ego

mater in redemptione ; ego frater in regni divisione : ego

soror in dulci societate . „

CAPUT LI .

QUoD Houo DEBETr DEO DARE suos INIMIcos .

rEM dum quædam ab alia contristata ipsi turbationem

1 indicasset , pro ea Dominum interpellabat ; cui

Dominus : Dic illi ut det mihi suos inimicos , et ego illi dabo

meipsum cum omnibus Sanctis in æternam mercedem . -

